
ᔫᓂ 2023 

ᐆᒧᖓ 

ᑐᑭᓯᒋᐊᕈᑏᑦ: X       ᐃᓱᒪᓕᐅᓂᕐᒧᑦ: 

ᐱᔾᔪᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑐᑭᓯᒋᐊᕈᑏᑦ – ᓴᓪᓖᑦ ᕿᑭᖅᑕᖓᓂ ᐱᔪᒪᓂᕆᔭᐅᔪᑦ  

ᓇᓗᓇᐃᔭᖅᓯᒪᓂᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᐱᓕᕆᖃᑎᒌᓕᖅᓯᒪᔪᑦ ᓯᔪᒧᑦᑎᒋᐊᕐᓗᒍ ᓴᓪᓖᑦ 

ᕿᑭᖅᑕᖓᓂ ᓇᒦᓐᓂᖓ ᐱᔪᒪᓂᕆᔭᐅᔪᖅ ᓇᓗᓇᐃᖅᑕᐅᔪᓐᓇᕐᓂᖓᓄᑦ ᓄᑖᖑᓗᓂ ᐃᒪᕐᓄᑦ ᐱᖁᔭᖅ ᐃᒪᐃᑦ ᓴᐳᒻᒥᔭᐅᔪᑦ 

ᓇᒦᓐᓂᖓ. ᓴᓪᓖᑦ ᕿᑭᖅᑕᖓᓂ ᓇᒦᓐᓂᖓ ᐱᔪᒪᓂᕆᔭᐅᔪᖅ ᐱᖃᓯᐅᔾᔨᓂᖃᖅᑐᖅ ᓄᓇᖅᐸᓯᒻᒥ ᐃᒪᐃᑦᑭ ᖃᓂᒋᔭᖏᓐᓂ 

ᓴᓪᓖᑦ ᕿᑭᖅᑕᖓᓂ ᐊᒻᒪ ᐃᓪᓗᓕᒑᕐᔪᒃ ᑭᕙᓪᓕᕐᒥᑦ ᓄᓇᕗᑦ. ᑭᖑᓪᓕᖅᐹᒥ ᑭᓪᓕᖓ ᐱᑕᖃᕈᓐᓇᕐᓂᖓᓄ ᓯᕗᓂᔅᓴᒥ ᐃᒪᖅ 

ᓴᐳᒻᒥᔭᐅᓂᖓᓄᑦ ᓇᒦᓐᓂᖓ ᑐᓐᖓᓂᖃᓂᐊᖅᑐᑦ ᖃᐅᔨᓴᕐᓂᐅᔪᓂᑦ ᐊᒻᒪ ᑐᓴᖅᕕᖃᕐᓂᐅᔪᓂᑦ.  

ᒫᓐᓇᐅᔪᒥᑦ ᖃᓄᐃᓕᖓᓂᖓ 

- ᓴᓪᓖᑦ ᕿᑭᖅᑕᖓᓂ ᓇᒦᓐᓂᖓ ᐱᔪᒪᓂᕆᔭᐅᔪᖅ ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᑲᑎᒪᕋᑖᓚᐅᖅᑐᑦ 

ᐅᑦᑑᐱᕆ 2022 ᑐᓴᖅᕕᖃᖅᑐᑎᑦ ᐱᕙᓪᓕᐊᓂᖓᓄᑦ ᐃᓱᒪᒋᔭᐅᓗᓂ ᐃᒪᐃᑦ ᓴᐳᒻᒥᔭᐅᓂᖏᑦ ᓇᒦᓐᓂᖏᑦ. 

ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᑭᒡᒐᖅᑐᐃᓂᖃᖅᑐᑦ ᐊᐃᕖᑦ ᐊᒻᒪᐊᕿᒡᒋᑦ ᐆᒪᒧᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂᑦ, ᐃᕐᓂᐅᕐᕖᑦ ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ, ᓄᓇᕗᑦ ᒐᕙᒪᒃᑯᑦ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. ᑕᒪᑐᒪᓂ ᐊᕐᕌᒍᒥ ᐸᕐᓇᓯᒪᔪᑦ ᐃᓚᒋᐊᕐᓗᒋᑦ ᐃᓄᑦᑎᒍᑦ 

ᑲᑎᒪᓂᐅᔪᑦ ᐃᕐᖏᓐᓈᕈᑎᒃᑯᑦ ᑲᑎᒪᓂᐅᔪᓂᑦ, ᑲᑎᒪᔨᕋᓛᑦ ᑲᑎᒪᖃᑦᑕᓂᖅᓴᐅᔪᓐᓇᓂᐊᕐᖓᑕ.  

 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᕐᓂᖃᖅᑐᑦ ᑭᖑᓪᓕᖅᐹᒥ ᐋᖅᑭᔅᓯᓗᑎ ᐊᔾᔨᒌᖏᑦᑐᓂᑦ ᖃᐅᔨᓴᕐᓂᐅᔪᓂᑦ 

ᐅᓂᒃᑳᓂᑦ, ᐱᖃᓯᐅᑎᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᓯᓐᓈᓂᕐᒧᑦ ᐅᓂᒃᑳᑦ, ᐃᓅᖃᑎᒌᓐᓂᕐᒧᑦ 

ᑮᓇᐅᔭᓕᐅᕋᓱᐊᓂᕐᒧᑦ ᓇᓗᓇᐃᔭᖅᓯᒪᓂᖏᑦ ᐅᓂᒃᑳᑦ, ᑭᓱᓕᕆᔾᔪᑎᓂᑦ ᖃᐅᔨᓴᕐᓂᐅᔪᑦ. ᐊᕙᑎᓕᕆᓂᕐᒧᑦ 

ᓇᓗᓇᐃᔭᖅᓯᒪᓂᖏᓐᓄᑦ ᐅᓂᒃᑳᑦ ᐊᒻᒪ ᖃᐅᔨᓴᕐᕕᐅᔪᓂᑦ ᖃᐅᔨᓴᖅᑕᐅᓂᖏᑦ ᐅᒥᐊᕐᔪᐊᑦ ᐃᖏᕋᖃᑦᑕᖅᑐᑦ 

ᐱᔭᕇᖅᑕᐅᓗᑎ. 

 

- ᐊᕙᑎᓕᕆᓂᕐᒧᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᕐᓂᖅ ᑎᑎᖅᑕᐅᓯᒪᓕᖅᑐᑦ ᓇᒦᓐᓂᖓᓄᑦ ᐱᔪᒪᓂᕆᔭᐅᔪᒧᑦ. 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ (CSAS) ᑲᑎᒪᓂᖃᓚᐅᖅᑐᑦ ᓅᕕᐱᕆ 

2022, ᐊᒻᒪ ᖃᐅᔨᒪᓂᖃᖅᑐᑦ ᑲᑎᒪᓂᖃᓚᐅᖅᑐᑦ ᒫᑦᓯ 2023, ᕿᒥᕐᕈᓪᓗᒋᑦ ᑖᒃᑯᐊ ᖃᐅᔨᓴᕐᓂᐅᔪᑦ.  

 

- ᐊᕐᕌᒎᓂᐊᖅᑐᒥᑦ ᐊᒡᒋᖅᑐᒥᑦ, ᐱᓕᕆᖃᑎᖏᑦ ᐋᖅᑭᒋᐊᖅᓯᑲᓐᓂᓂᐊᖅᑐᑦ ᓴᐳᒻᒥᑦᑎᓂᕐᒧᑦ ᑐᕌᒐᖏᓐᓂ, ᐊᒻᒪ 

ᓴᖅᑭᑎᑦᑎᓗᑎ ᒪᓕᑦᑕᐅᔭᕆᐊᓕᓐᓂᑦ ᐱᔾᔪᑎᖏᓐᓂ.  

 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓚᒋᔭᐅᑎᑦᑎᓂᐊᖅᑐᑦ ᐱᓕᕆᐊᑎᖏᓐᓂᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ ᒪᕐᒥᑦ 

ᓴᐳᒻᒥᑦᑎᓂᕐᒧᑦ ᓇᒦᓐᓂᖓᓄᑦ ᓴᖅᑭᖅᑎᑕᐅᕙᓪᓕᐊᓂᖓᓄᑦ.  

 

 

ᑎᑎᕋᖅᑐᖅ: ᐋᓐᓄᓘ ᑕᑯ, ᐅᑭᐅᑕᖅᑐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ 

ᐱᓕᕆᐊᖅ  

 

ᐅᓪᓗᖓ:  ᐃᐳᕈ 27, 2023 




